
Samráðsgátt 

 

Reykjavík, 17. desember 2025 

 

Efni: Umsögn um mál nr. 2239/2025 – Verðbréfamiðstöðvar (CSDR Refit) 

Nasdaq verðbréfamiðstöð (Nasdaq) þakkar fyrir tækifærið til að koma á framfæri athugasemdum við 

áform um innleiðingu á reglugerð Evrópuþingsins og ráðsins (ESB) 2023/2845, um breytingu á reglugerð 

(ESB) nr. 909/2014 um verðbréfamiðstöðvar. 

Nasdaq tekur vel í fyrirhugaða innleiðingu reglugerðar (ESB) 2023/2845 (CSDR Refit) og styður áform um 

að fylgja tímalínu Evrópusambandsins. Samræmd gildistaka er lykilatriði til að tryggja jafnræði og skilvirkni 

á fjármálamörkuðum innan EES. 

Ávinningur CSDR Refit fyrir íslenskan markað: 

• Skýrari og einfaldari reglur um þjónustu þvert á landamæri: Þetta auðveldar 

verðbréfamiðstöðvum að veita þjónustu á mörkuðum innan EES og styrkir samkeppnishæfni 

íslenska markaðarins. 

• Breytingar á reglum til að takast á við uppgjörsbresti: Styður við styttingu uppgjörstíma í 

verðbréfauppgjöri, úr T+2 í T+1 sem innleitt verður á verðbréfamörkuðum í Evrópu í október 2027. 

• Bætt eftirlit og samhæfing: Skylda til að stofna til samstarfs eftirlitsaðila (e. college) fyrir 

verðbréfamiðstöðvar sem starfa yfir landamæri starfsemi eykur gagnsæi og traust í kerfinu. 

Mikilvægt er að regluverki um starfsemi verðbréfamiðstöðva sé beitt með samræmdum hætti 

þegar verðbréfamiðstöðvar, líkt og Nasdaq CSD, starfa yfir landamæri. Skýrari grundvöllur fyrir 

samstarfi eftirlitsaðila er til þess fallið að auka samhæfingu og ýta undir aukið flæði þjónustu yfir 

landamæri innan Evrópu.  

Þá vill Nasdaq koma því á framfæri að á að fjármálaeftirlit Seðlabanka Íslands er þegar í virku 

samstarfi við eftirlitsaðila í Eystrasaltslöndunum sem hafa eftirlit með starfsemi Nasdaq CSD. Að 

mati Nasdaq hefur það samstarf gefist vel og er mikilvægt að nýta þá reynslu við innleiðingu CSDR 

Refit, sérstaklega í tengslum við samstarfs eftirlitsaðila og samræmingu eftirlits. 

• Tæknilegar úrbætur og samræmd skýrslugjöf: Þetta samræmir og styrkir eftirlit og minnkar 

áhættu tengda upplýsingaflæði. 

Við bendum á að innleiðingin krefst verulegs undirbúnings, bæði í regluverki og tæknilegum lausnum, og 

mikilvægt er að tryggja nægan tíma og samhæfingu milli fjármálamarkaðar og stjórnvalda. 

Nasdaq verðbréfamiðstöð er viljug til frekara samtals um málið sé þess óskað. 

Virðingarfyllst,  

 

Árnína Steinunn Kristjánsdóttir, yfirlögfræðingur Nasdaq á Íslandi  


